
Pml.nr.273/2024
NE EMER TE POPULLIT

GJYKATA SUPREME E KOSOVES - Kkolegji i pérbéré nga gjyqtarét: Mejreme Memaj,
kryetare e kolegjit, Afrim Shala dhe Agim Maliqi, anétaré té kolegjit, me bashképunétoren
profesionale Qefsere Berisha, procesmbajtése, né ¢éshtjen penale ndaj té dénuarit N. A., nga
F., pér shkak t& veprés penale “Vjedhja e shérbimeve”, té parashikuar me nenin 314 té Kodit
Penal té Republikés sé Kosovés (KPRK), duke vendosur sipas kérkesés pér mbrojtje té
ligjshmérisé té mbrojtésit té té dénuarit, té paraqgitur kundér aktgjykimit té Gjykatés
Themelore né Ferizaj, P.nr.1054/2019, té datés 06.11.2023 dhe aktgjykimit t& Gjykatés sé
Apelit té Kosovés, PA1.nr.1654/2023, té datés 12.03.2024, né seancén e kolegjit té mbajtur
mé datén 16.05.2024, mori kété:

AKTGJYKIM

Me aprovimin si té bazuar té kérkesés pér mbrojtjen e ligjshmérisé té mbrojtésit té té dénuarit
N. A., anulohen aktgjykimi i Gjykatés Themelore né Ferizaj, P.nr.1054/2019, i datés
06.11.2023 dhe aktgjykimi i Gjykatés sé Apelit t&é Kosovés, PA1.nr.1654/2023, i datés
12.03.2024, ashtu gé kjo ¢éshtje penale i kthehet gjykatés sé shkallés sé paré né rigjykim.

Arsyetimi

Me aktgjykimin e Gjykatés Themelore né Ferizaj, P.nr.1054/2019, i datés 06.11.2023, i
dénuari N. A., &sht€ shpall fajtor pér shkak t&é veprés penale “Vjedhja e shérbimeve”, té
parashikuar me nenin 314 té KPRK-sé dhe ndaj té njéjtit éshté shqiptuar dénim me gjobé né
shumé prej njémijepeséqind (1,500) euro, té cilin dénim éshté detyruar gé ta paguajé né afat
prej tridhjeté (30) ditéve, nga dita kur ky aktgjykim té béhet i formés sé preré, ndérsa né rast

se i dénuari nuk e paguan dénimin me gjobé né asnjé ményré, sipas nenit 43, paragrafi 3 té
KPRK-sé, i njéjti dénim do té shndérrohet né dénim me burgim, ashtu gé pér ¢do njézeté
(20) euro té dénimit me gjobé do té llogaritet njé (1) dité té dénimit me burgim.

Eshté detyruar i dénuari N. A., qé té démtuarés KEDS - Distrikti né Ferizaj, t’ia kompensojé
démin material té€ shkaktuar né shumé prej néntémbédhjetémijegjashtégindekatérmbédhjeté
euro e pesé cent (19.614,05 euro), né afat prej tridhjeté (30) ditéve, nga dita kur ky aktgjykim
té béhet i formés sé preré, nén kércénimin e pérmbarimit té dhunshém.

Eshté detyruar i dénuari N. A., gé té paguajé paushallin gjygésor né shumé prej njézeté (20)
euro dhe né emér té fondit pér kompensimin e viktimave té krimit té paguajé shumén prej
njézeté (20) euro, té gjitha kéto né afat prej tridhjeté (30) ditéve, nga dita kur ky aktgjykim
té béhet i formés sé preré, nén kércénim té pérmbarimit me dhuné.

Gjykata e Apelit e Kosovés, me aktgjykimin PA1.nr.1654/2023, e datés 12.03.2024, e ka
aprovuar si pjesérisht té bazuar ankesén e mbrojtésit té té dénuarit, ndérsa e ka ndryshuar
aktgjykimin e gjykatés sé shkallés sé paré, vetém sa i pérket vendimit lidhur me dénimin,
ashtu gé pér shkak té veprés penale pér té cilén éshté shpallur fajtor, té dénuarit N.A., i ka
shgiptuar dénim me gjobé né shumé prej shtatéqind (700) euro, té cilén i dénuari éshté
detyruar gé ta paguajé né afat prej tridhjeté (30) ditéve, nga dita kur ky aktgjykim té béhet i
formés sé preré, kurse né pjesén tjetér, aktgjykimi i gjykatés sé shkallés sé paré ka mbetur i
pandryshuar.

Kundér kétyre aktgjykimeve, kérkesé pér mbrojtjen e ligjshmérisé ka paragitur:

- mbrojtési i té dénuarit N. A., avokati Jakup Ramadani, pér shkak té shkeljeve esenciale té
dispozitave té procedurés penale dhe shkeljes sé ligjit penal, duke propozuar gé kérkesa pér
mbrojtjen e ligjshmérisé té aprovohet si e bazuar, ashtu gé kéto aktgjykime té anulohen,
ndérsa kjo ¢éshtje penale t’i kthehet né rigjykim gjykatés s€ shkallés s€ paré.

Kryeprokurori i Shtetit, me shkresén KMLP.11.nr.152/2024, e datés 02.05.2024, ka
propozuar qé kérkesa pér mbrojtjen e ligjshmérisé e mbrojtésit té té dénuarit N. A., té
aprovohet si e bazuar, ndérsa té anulohen aktgjykimet e gjykatave té instancave mé té uléta,
sa 1 pérket vendosjes lidhur me kérkesén pasurore juridike, ashtu qé kjo ¢éshtje t’i kthehet
gjykatés sé shkallés sé paré né rigjykim.

Gjykata Supreme e Kosoveés pasi i shqyrtoi shkresat e Iéndés né kuptim té nenit 435, paragrafi
1 lidhur me nenin 436, paragrafi 1 té Kodit té Procedurés Penale (KPP), si dhe pasi i vlerésoi
pretendimet né kérkesén pér mbrojtje té ligjshmérisé dhe pérgjigjen né kérkesé té
Kryeprokurorit té Shtetit, gjeti se:

- kérkesa éshté e bazuar.

Mbrojtési i té dénuarit N. A., né kérkesén pér mbrojtjen e ligjshmérisé pretendon se
aktgjykimet e gjykatave té instancave mé té uléta jané té pérfshira me shkelje esenciale té
dispozitave té procedurés penale dhe me shkelje té ligjit penal, pérveg tjerash, edhe pér faktin
se gjykatat né fjalé nuk kané paraqitur arsye lidhur me faktet vendimtare dhe nuk jané
pérshkruar veprimet inkriminuese té kryerjes sé veprés penale pér té cilén i dénuari éshté
shpallur fajtor.

Gjykatat e instancave mé té uléta kané urdhéruar kompensimin e démit né shumé prej
néntémbédhjetémijegjashtéqgindekatérmbédhjeté euro e pesé cent (19.614,05 euro), duke
mos e analizuar ményrén e llogaritjes sé kétij dénimi, pastaj se ¢ka éshté marré pér bazé dhe
si éshté béré llogaritja, pér cilat pajisje éshté béré llogaritja, a kané gené aktive né momentin
e kontrollimit té njehsorit elektrik, se me cilat numra jané té regjistruara pajisjet e
kriptovalutave, etj.

Mbrojtési i té dénuarit pretendon se ményra e llogaritjes éshté né kundérshtim me procedurén
e shfrytézimit té energjisé elektrike sipas neneve 9.2. dhe 9.3. té aprovuara nga ZRRE-sé,
ndérsa kjo llogaritje éshté béré né ményré paushalle dhe KEDS-si ka pérfituar né ményré té
pabazuar.

Edhe pse ishte paragitur propozim pér caktimin e njé eksperti nga Iémi i energjisé elektrike,
né ményré gé té béjé llogaritjen e sakté té periudhés kohore gé ngarkohet i dénuari dhe démit
eventual, njé propozim i tillé nuk éshté pérfillur, madje as nga gjykata e shkallés sé dyté, e
cila nuk e ka vlerésuar fare njé pretendim té tillé, té cilin mbrojtési i té dénuarit e kishte
ngritur né ankesén e paragitur kundér aktgjykimit té gjykatés sé shkallés sé paré.

Duke i vlerésuar pretendimet e lartcekura té mbrojtésit té té dénuarit N. A., Gjykata Supreme
e Kosovés ka ardhur né pérfundim se té njéjtat jané té bazuara. Kjo pér faktin se aktgjykimi
i gjykatés sé shkallés sé paré éshté pérfshiré né shkelje esenciale té dispozitave té procedurés
penale, nga neni 384, paragrafi 2, nén-paragrafi 2.7. lidhur me nenin 369, paragrafét 4, 6 dhe
7 té KPP-sé.

Fillimisht éshté e réndésishme qé té theksohet se né dispozitiv té aktgjykimit té gjykatés sé
shkallés sé paré nuk rezulton gé té jené té paraqgitura té gjitha veprimet inkriminuese né
ményré té garté, bazuar né shkresat e léndés, né vecanti nuk éshté sqaruar mjaftueshém se si
éshté kryer kjo vepér penale, cilat pajisje jané shfrytézuar dhe né cka konsiston lajthimi né
kété rast, ashtu si¢ éshté parashikuar né nenin 369, paragrafi 4 lidhur me nenin 364, paragrafi
1, nén-paragrafi 1.1. té KPP-sé.

Gjithashtu, né nenin 369, paragrafi 6 t¢ KPP-sé éshté parashikuar se “Gjykata né arsyetimin
e aktgjykimit paraget arsyet pér ¢do piké té aktgjykimit”, kurse né paragrafin 7 té kétij neni,
&shté parashikuar se “Gjykata paraget qarté dhe né ményré té ploté se cilat fakte dhe pér ¢faré
arsyesh i konsideron té vértetuara apo té pavértetuara. Gjykata gjithashtu, né ményré té
vecanté vleréson saktésiné e provave kundérthénése, arsyet e mosmiratimit té propozimit
konkret té paléve, si dhe arsyet né té cilat &shté bazuar me rastin e zgjidhjes sé céshtjeve

juridike, vecanérisht me rastin e vértetimit té ekzistimit té veprés penale dhe pérgjegjésisé
penale té té akuzuarit, si dhe me rastin e zbatimit té dispozitave té caktuara té ligjit penal ndaj
té akuzuarit dhe veprés sé tij”.

Gjykata Supreme e Kosovés konstaton se aktgjykimi i gjykatés sé shkallés sé paré nuk éshté
pérpiluar duke u bazuar né kéto dispozita ligjore, pasi gé né pjesén e arsyetimit nuk jané
paragitur arsye té garta dhe té kuptueshme se mbi bazén e cilave prova, gjykata né fjalé ka
konstatuar shumén e démit té shkaktuar, si dhe nuk ka arritur qé té parages arsye té
mjaftueshme né lidhje me vendimin pérkitazi me kérkesén pasurore juridike, por gé éshté
mjaftuar vetém duke e cekur dispozitén ligjore té nenit 462, paragrafét 1 dhe 2 té KPP-sé.

Gjithashtu, né pjesén e arsyetimit té aktgjykimit té lartcekur shihet gé gjykata e shkallés sé
paré vetém i ka listuar disa prova materiale, mirépo nuk ka arritur gé té b&jé ndonjé vlerésim
dhe analizim té kétyre provave né raport me provat tjera, ashtu si¢ éshté parashikuar né nenin
360, paragrafi 2 t&é KPP-sg, si¢ nuk ka arritur as qé té pércaktojé se cilat fakte jané vértetuar
pérmes kétyre provave.

Né anén tjetér, edhe gjykata e shkallés sé dyté nuk ka arritur gé té evitojé té metat e
aktgjykimit té gjykaté sé shkallés sé paré, pérvec tjerash, edhe pér faktin se gjykata né fjalé
nuk ka vlerésuar, shqyrtuar dhe arsyetuar pretendimet thelbésore té paragitura né ankesén
kundér aktgjykimit té gjykatés sé shkallés sé paré, ashtu si¢ &shté parashikuar né nenin 404,
paragrafi 1 t¢ KPP-sé.

Késhtu, né kété aspekt, gjykata e shkallés sé dyté nuk e ka vlerésuar dhe shqyrtuar fare
pretendimin e mbrojtésit né lidhje me shgyrtimin e mundésisé sé caktimit té njé eksperti nga
fusha e energjisé elektrike pér té pércaktuar dhe llogaritur démin né kété rast.

Andaj, né kété ményré, mbi bazén e té gjitha kétyre qé u theksuan mé lart, Gjykata Supreme
e Kosovés vendosi gé ta aprovon si té bazuar kérkesén pér mbrojtjen e ligjshmérisé, ndérsa
té anulohen aktgjykimi i gjykatés sé shkallés sé paré dhe aktgjykimi i gjykatés sé shkallés sé
dyté, ashtu qé kjo ¢éshtje penale do t’i kthehet gjykatés sé shkallés s€ paré né rigjykim.

Shkeljet esenciale té dispozitave té procedurés penale té theksuara mé lart, me té cilat éshté
pérfshiré aktgjykimi i gjykatés sé shkallés sé paré, e té cilat nuk jané sqaruar dhe arsyetuar
mjaftueshém as me aktgjykimin e gjykatés sé shkallés sé dyté jané té asaj natyre gé nuk kané
mundur gé té evitohen nga Gjykata Supreme e Kosovés, késhtu gé té njéjtat kané gené arsye
gé kané imponuar gé detyrimisht kjo c¢éshtje penale té kthehet né rigjykim né gjykatén e
shkallés sé paré.

Né rigjykim, gjykata e shkallés sé paré duhet gé ta caktojé edhe njé heré shqyrtimin gjygésor
dhe t’1 evitoj€ t&€ gjitha shkeljet e lartcekura, duke paraqitur n€ ményré té qarté t€ gjitha
veprimet inkriminuese, né vecanti duke sgaruar mjaftueshém se si éshté kryer kjo vepér
penale, cilat pajisje jané shfrytézuar dhe né ¢gka konsiston lajthimi né kété rast, ndérsa mé
pastaj té marré njé vendim té drejté, té ligjshém dhe té arsyetuar mjaftueshém pér ¢do piké

té aktgjykimit, né vecanti sa i pérket ¢éshtjes sé démit té shkaktuar dhe vendimit lidhur me
kérkesén pasurore juridike, ashtu si¢ éshté parashikuar me dispozitat pérkatése ligjore.

Gjithashtu, pér shkak té specifikave té rastit konkret, gjykata e shkallés sé paré do té duhej
gé té shgyrton mundésiné e caktimit té njé eksperti nga fusha e energjisé elektrike pér té
sgaruar aspekte té caktuara gé ndérlidhen me démin, té cilat me té drejté jané theksuar edhe
nga mbrojtési i té dénuarit né kérkesén pér mbrojtjen e ligjshmérisé.

Duke u bazuar né arsyet e cekura mé lart, Gjykata Supreme e Kosovés ka ardhur né
pérfundim se kérkesa pér mbrojtjen e ligjshmérisé éshté e bazuar, andaj edhe né bazé té nenit
438, paragrafi 1, nén-paragrafi 1.2. té KPP-s&, vendosi si né dispozitiv té kétij aktgjykimi.

GJYKATA SUPREME E KOSOVES - PRISHTINE
Pml.nr.273/2024, mé daté 16.05.2024

Procesmbajtése, Kryetare e kolegjit,
Qefsere Berisha Mejreme Memaj



